
Critéir Ratha

•	 Beidh ar chumas na ndaltaí an focal ‘dúshlán’ a mhíniú agus samplaí éagsúla dúshlán a sholáthar.
•	 Beidh ar chumas na ndaltaí cur síos a dhéanamh ar na dúshláin a cuireadh roimh Chríostaithe, agus 

conas mar a tugadh aghaidh ar na dúshláin sin. 

Breathnaigh ar na híomhánna seo. Cén ceann acu is fearr a léiríonn brí an dúshláin? Déan an freagra a phlé 
i bpéirí, nó leis an rang ina iomláine.

Cruthaigh íomhá éagsúil duit féin a léiríonn brí an dúshláin, nó déan mar rang é. Is féidir smaointe a 
bhreacadh sa chóipleabhar nó ar an dialann scoile. 

Intinn Fhoghlama

Foghlaimeoidh na daltaí mar gheall ar dhúshláin áirithe an tsaoil agus conas mar a 
chabhraíonn an creideamh linn aghaidh a thabhairt ar na dúshláin sin.

28 Eanáir 2021

An Déardaoin – Dúshláin

Ainmnigh na dúshláin a chuirtear roimh ógánaigh an lae inniu. Scríobh sa chóipleabhar nó sa dialann iad. 
Caith vótaí sa rang le (a) an ceann is comónta, agus ansin (b) an ceann is deacra a ainmniú. 

Déan liosta de na dúshláin dhomhanda a tháinig chun cinn i rith na bliana seo caite. 

Pioc amach na dúshláin is mó a mbeidh tionchar acu ar a) an t-aos óg, b) an saol go ginearálta, sna blianta 
beaga atá romhainn.

Físeán le Pier Giorgio: htt ps://youtu.be/1mBpkj_ft KU

1. Cad iad na dúshláin a chuir na tuismitheoirí roimh an Pier Giorgio óg?

2. Cad a tharla ar scoil dó?

3. Cad iad na tréithe a bhí i Pier Giorgio, nach samhlaítear dúinn a bheith i nduine naofa?

4. Conas mar a chabhraigh an creideamh a bhí ag Pier Giorgio i nDia leis, na dúshláin a shárú?

5. An aithníonn tú daoine ar bith i saol an lae inniu ar chabhraigh an creideamh leo na dúshláin a cuireadh 
rompu a shárú?

Níl corp ag Críost anois seachas do chorp féin 
‘Níl corp ag Críost seachas do chorp féin. Níl lámh nó cos ar domhan aige seachas do chuid féin. Is trí do 
shúile féin a bhreathnaíonn Críost go comhbhách ar an domhan. Is iad do chosa féin a thugann chun siúil 
é leis an rud fiúntach a dhéanamh. Is iad do lámha féin a úsáideann sé leis an domhan ar fad a bheannú. Is 
leatsa na lámha, is leatsa na cosa, is leatsa na súile, is leatsa an corp. Níl corp ar bith ag Críost ar domhan 
anois seachas do chorp féin.’

 Teresa Ávila

1. Cad atá i gceist ag Teresa Ávila nuair a deir sí nach bhfuil corp ag Críost anois seachas do chorp féin?

2. Tabhair samplaí de na daoine atá ar aithne agat a dhéanann an mhaith toisc go bhfuil grá Dé ina gcroí acu.

3. Luaigh na bealaí ina bhféadfaimis feidhmiú mar lámha agus mar chosa Chríost i saol an duine eile. 

Tráth Uimhearthachta: Léigh na véarsaí: Rómhánaigh 8:28 agus Filipigh 4:13
	
1. Scríobh amach na véarsaí i gcóipleabhar nó sa dialann. 

2. Cad a deir siad mar gheall ar na dúshláin a chuirtear romhainn inár saol féin?

3. Conas mar a chaithimis saol éagsúil dá mbeimis ag maireachtáil de réir spioraid na véarsaí seo? 

John Henry Newman Naofa: Chruthaigh Dia mé toisc go raibh obair ar leith i gceist aige dom.
https://www.youtube.com/watch?v=oyBStFF-rdk

Conas mar a réitíonn an phaidir seo le guí Naomh Teresa Ávila agus téama na ndúshlán? An míníonn sé 
dúinn conas cabhrú le daoine eile agus iad ag tabhairt aghaidh ar a gcuid dúshlán féin? 


